Гүл мереке, күн мереке – 8 наурыз

Тақырыбы: Гүл мереке, күн мереке – 8 наурыз.

Мақсаты: а) 8 - наурыз аналар мен қыздар мерекесін атап өту. Отбасының берекесі, бүкіл адамзаттың өмірі, өмір гүлі аналарды, нәзік жанды қыздарды сыйлауға үйрету.

ә) Қыздарды әсемдікке, іскерлікке баулу.

б) Аналарына деген балалық махаббатқа, ер балаларды қыз балаға деген қамқорлыққа, сыйластыққа тәрбиелеу.

Көрнекіліктер: Құттықтау плакат, гүлдер, шарлар.

ТСО: Магнитофон, үнтаспа

Барысы:

.
І жүргізуші:

Қайырлы таң аналар,

Ақ жаулықты әжелер!

Балабақша қызметкерлері!

Ару қыздар!

Көктемгі күннің көзіндей жылы жүзді, тұла бойына сұлулық тұнған, арқаның ажарындай нұрлы келбетті, қызғалдақтай алаулаған аналарымызды, аруларымызды көктемнің күлім қаққан шұғылалы мерекесі – 8 наурыз мейрамымен құттықтаймыз!

ІІ жүргізуші: Дүниедегі ең кемеңгер дананы

Ана табады, аялайды, бағады.

Сол үшін де құдіретіне бас иіп,

Құрметтейік қасиетті ананы,

Хормен балалар:

Сізді жақсы көреміз

Әрқашан мақтан етіп жүреміз

Мұғалім: Құрметті асыл аналар, қыз - қызғалдақтар, қадірлі ұстаздар мерекелеріңізбен құттықтаймын. 8 - наурыз - тамаша мереке, көктем - мерекесі, табиғаттың оянатын мезгілі. Бұл күні ең жылы сезімдер – қайырымдылық пен кішіпейілділік, үміт пен сенім, махаббат пен адалдық бірігеді. Осы тамаша күнге орай ұйымдастырылған тәрбие сағатымызға қош келдіңіздер!

Тәрбие сағатымыз екі бөлімнен тұрады:

1. «Ана - өмір шуағы»

2. «Супер ана» сайысымыз
І бөлім «Ана - өмір шуағы»
1 - жүргізуші:
  Дүниеде анасыз адам болмайды. Мына отырған сендер де, мен де, осы біз бәріміз анадан туып, ананың көкірегінен нәр алған жандармыз. Олай болса ардақты аналарға, салмақты әжелерге арналған « Ана - өмір шуағы» атты бөлімді бастайық.
2 - жүргізуші:

Бізді өсірген анашым,

Еңбегің де зор екен.
1 - жүргізуші:

Құтты болсын, анашым,

Құтты болсын мерекең!
Ақ тілекті ағылтып біз тастайық

Аналардың мерекесін бастайық

Көздерінен көрем шаттық арайын

Өтсін солай әр күнің мен әр айың

Қадірлі аналар көңілді

Көктемдей жайнап гүл ашсын

Бақытқа толып өмірі

Шаттыққа шаттық толы болсын

Мәз мейрам бүгін бүлдіршін

Естисің сыңғыр күлкісін

Естисің тәтті сөздерін

Байқайсың жанған көздерін

8 наурыз тамаша күн

Аналар күні ерекше күн

8 наурыз құтты болсын

Наурыз айы құт әкелсін

Жыл басы наурыз мереке

Ақ нұрға әлем боянды

Аналар тойы ерекше

Тіршілік жаңа оянды

Аналар асыл жандар

Шуақ боп шашылғандар

Сіздер үшін тәтті ән

Ән «Ақ мамам»
Ана - біздің елде ардақты адам,

Кіші де, үлкен де оны ардақтаған.

Өзінің аяулысы - Отанды да,

Ана деп біздің халық текке айтпаған
Ана деген - асқақ ән,

Орындайтын әрқашан.

Анадай қымбат сыйлықты

Таба алмайсың ешқашан.

: Ана деген - ақылшың,

Анаң барда батырсың.

Қасыңда кім болса да,

Тек анаңа жақынсың!

Ақыл құйған санама

Алғыс айтам анама

Күн алыста, ал анам

Үнемі менің жанымда

Анаң болса қасыңда

Басқа бақыт не керек

Аналардың жүрегі

Мейірімді ғой керемет

Теңдесі жоқ данасың,

Арқа тұтар панасың,

Еңбегіңді ақтайын,

Аман болшы анашым!
Анам менің панам ғой,

 Содан қорған табам ғой, 

 Асықпа, ана, ертең-ақ,

 Отың болып жанам ғой.
Ананың әр сөзі ой талабы

Жүрегімнің төрінде сақталады

Өсеміз елін сүйген ұландар боп

Ардақты ана еңбегі ақталады

Ананың біз гүліміз, ана біздің күніміз

Ұландарды қуантып, ұзақ өмір сүреміз

Асыл жан деп әлемде,

 Ардақтаймыз ананы

 Ақын қосып өлеңге

 Жырын төгіп жазады.

Сегізінші Наурызда

 Құттықтаймыз ананы

 Теңеп оны жұлдызға

 Сый тартамыз бағалы
Бәрі жақсы ананың,

Бәрі де оның керек - ау...

Бірақ әрбір баланың

Өз анасы бөлек - ау!
Көрсең қайран боларсың

Мақтанышы әлемнің

Аналар ғой әрқашан

Бала қамын ойлайтын

Ән «                     »

2 - жүргізуші: 
     Бізге жарық өмір сыйлаған, бізді дүниеге әкелген анамыз бен әкеміз болса, сол ананың анасы, әкенің анасы бізге әже болады.
1 - жүргізуші: 
 Қариясы бар үйдің қазынасы бар деп бекер айтпаған. Қазыналы әжелерімізді құттықтай отырып, өлең жырларымызды қабыл алыңыздар.

 Әже деген - берекесі әр үйдің

Ақылын ойға түйеміз Әже деген – қамқоршысы сәбидің

Әжені де ардақтап Әже деген - алыптардың анасы

Әдеппен бас иеміз Әже деген - қонағы ғой пәнидің

Тентек болсам, ашынып,

Жұртқа мені мақтаған Жақсы іс қылсам, асырып,

Әжетайым ол менің Маған сақтап жүреді

Қылығымды жақтаған Тәттіні де жасырып.

Тосып тәтті дәмдерін,

Ол бар жерде бал жедім.

Мен ұйықтарда айтады

Ертегісін, әндерін.

Біздің үйде осындай

Әжетайым бар менің.

Бәрі: Құттықтаймыз сіздерді

Әжемізге мың алғыс

Хор: «Құттықтаймын ана, мерекеңізбен!»

Аналар мен әжелерге дайындаған сыйлықтарын таратып беру.
Көрініс:
Диалог: Нурболат-Бауыржан
Нурболат: 
«Білесің бе Мирлан ана деген керемет асыл жан!Менің анам кішкентай кезімде не айтсам соны алып, түн ортасында шөлдесем су беретін»

Жаслан:
 Ал менің анам, ұйықтар алдында ән, ертегі айтып, ұйқыдан оянғанымда жүрегіме жылу беретін сөздер айтады.

Нурболат:
 Өмірде маған ең жақын, данасың сен анашым

Болмаса мейлі зор даңқың, мен үшін мәңгі дарасың

Жаслан

: Бәрімізге анасың, біз үшін күн боп жанасың

Құтты болсын мейрамың, құттықтаймын анашым!
Нурболат
О, періште Анам!

Келді көктем күннің,

 Күлімдейді гүлің –

 Алтын ойлы Анам,

 Мерекеңіз бүгін!

 Жұмақ-құшақ панам,

 Күндей нұрлы санаң!

 Қызығын көр ұл-қыз,

 Еңбек сүйгіш Анам!

Жыртылмастан жағаң,

 Щарықтасын жаңа ән!

 Арманыңа жетші,

 О, періште Анам!

Жылылықтан жаралған, құшағы оның таң мекен

Менің айдай анамнан асқан сұлу бар ма екен

Құттықтаймын анашым 8 наурызбен!

Сыйлайыншы өзімнің сыйлығымды

Мәпелеген ақ мамам мейрамыңыз бүгінгі

Құтты болсын анашым

Қызық тойлар өткіздік

Бірақ орны бөлекше

Аналарға арналған

Бүгінгі той ерекше

Уа халайық, халайық мұнда назар салайық

Мерекесін халықтың, аналар тойын тамашалайық

Осы тойға арналған сайысымызды бастайық

Шашу, шашу шашайық

Ақ сандықты ашайық

Көрейік аналар байқауын

Аналарды қарсы алып
«Супер ана» сайысын бастайық

ІІ бөлім
 «Супер ана»сайысы
І жүргізуші: Енді «Супер ана» сайысын бастайық. Қатысатын аналарды қол соғып, қошеметпен қарсы алайық.

Команданың аты:

1. Қызғалдақ тобы

2. Жұлдыз тобы

3. Құлпынай тобы

ІІ жүргізуші: Аналарды таныстырады;

1. Қызғалдақ тобынан
Шашкенова Д
2. Жұлдыздар тобынан 
2. Құлпынай тобынан
І жүргізуші:

Сайыста әділ бағасын беретін әділқазы алқаларымен таныс болыңыздар:
1-сайыс «Салт-дәстүрді білесіз бе?»
Салт-әр ұлттың,халықтың діні мен сеніміне,тұрмыс-тіршілігіне,ұлттық құрылым ерекшеліктеріне сәйкес ғасырлар бойы жинақталып,өмірдің өзі туғызған тұғырының негізі.Қазақтың  бірнеше салттарына байланысты сұрақтар беріледі.

· Ерулік деген не? (Басқа жерден көшіп келген көршілерге сол жерде бұрыннан тұратын ерулік береді,қонаққа шақырады.

· Бала тәрбиелеудегі салт-дәстүрден сұрақ. 

Тұсаукесер тойы туралы не айтуға болады? (сәби жүре бастаған кезде ата-анасы «Балам тез жүріп кетсін» деген оймен жасалады.

· Қазақ елінде ертеден келе жатқан қандай мейрамдарды білесіз?( Ораза айт,Рамазан айт,Наурыз)

· Қазақ халқының қандай ұлттық тағамдарын білесіз? (Көже,қазы-қарта, жал-жая,қымыз,ет,қуырдақ,айран,бауырсақ,құрт,ірімшік)

· - 2-сайыс « Ана-құрық» «Мама-ловушка» ойыны
Оқушылар  орындыққа отырады,ал аналарымызмыз өз баласын табу керек.

· 3-сайыс  Ойын  
 « Сөмкені жинау»

     Үстел үстінде шашылған оқу құралдары және оқулықтары. Аналар шақырылады.Оларға өздері таңдау бойынша қағаздар алады,онда сабақ кестелері жазылған.Үстел үстінде жатқан заттардың ішінен керек заттарды салу керек.

 Кім жылдам?

     Иә,біз көрдік кім жылдам жинаған, әлі күнге дейін баланыздың сөмкесін жинайсыз екен.

· 4-сайыс Ойын «Қағазбен орау»
Жарыс түрінде өтеді.Орталарыңыздан үш анадан шығып сайысқа түседі. 
Ойын: 
Шарты:3 ана   3 оқушы шақырылады,анасы баласын  қағаз біткенге шейін тез орау керек.

Қыздарға сыйлық сыйла.

Қыздарға арналған сайыс.
Сайыс «Сәнқой»
2 орындықта сөмке,моншақ,сырға,помада және айна.Ойыншылар 2 қыз.Кім жылдам киініп болады.
Сайыс «Күлшеқыз-Золушка»

Ыдыстың ішінде жармалардаң дәні( горох,фасоль,күріш,шілкілдеуік) осыларды бөліп алу керек.Кім жылдам?
Келесі сайысымыз «Талантты отбасы»

Жалпы барлық отбасыға тапсырма өз өнерлерін көрсету. (би, ән, өлең оқу т. б. )
Соңғы сайыс. «Ауыздықтар»

 Сайысқа 2 ұл бала 2 қыз бала қатысады. Әр қайсысына ауыздық беріледі.Кім алысқа түкіреді.

ІІ жүргізуші: 
Аналар осылайша жүзге жеткін

Ұл-қызын енді өзіңді еркелетсін

Әрқашан шаттықтардан орын алып

Уайымның не екенін білмей өтсін!

Болды дейміз жарысымыз жемісті

Озып шығар кім білімді, кім күшті

Әділқазы, ақ қазыға жүгінсек

Берер дейміз әділдікпен жеңісті

(Әділқазылардан әділ бағаларын сұраймыз)

І жүргізуші
: Демеңіз біз өнерді аяп қалды,

Мезгіл де біраз жерге таяп қалды.

Қош болып тұрыңыздар көріскенше

Осымен сайысымыз аяқталды.

- деп келгендеріңізге көп-көп рахмет сау болыңыздар!
2 - жүргізуші: 
Ең жақсы сөз ана

Өсіп жатса бала

Ана оған пана

Аман болсын ана

1 - жүргізуші: 
Ата - аналық үлкен сын

Бала өсіру ұлы өнер

Жақсылардың соңынан

Жарқын қыз бен ұл өсер

Мұғалім: Шуақты көктем келді гүлін алып,

Көктемнің мерекесі бүгін анық.

Өмірдің көктемі де, гүл - аналар,

Ана деп бас иеді бүкіл күллі халық!
Құрметті аналар, мерекелеріңіз мерекеге ұлассын! Білімді де сүйкімді, өнерлі де сымбатты қыздарыңыз бен ұлдарыңыздың қуанышына тоймай, ұзақ өмір сүріңіздер!

